
Kirish. Jahonda rivojlanib borayotgan fan va texnik taraqqiyotining yangicha sifat 

bosqichiga rivojlanishi talab ortib bormoqda. Bizningcha,  shu talab doirasida yanada olg‘a 

bosishimiz uchun zarur bо‘lgan tafakkur islohotlarini jadallashtirishimiz va buning vositasida, 

avvalo, о‘zimizda sog‘lom extiyojlarni shakllantirishimiz lozim. Gap shundaki, har qanday 

rivojlanish mavjud holatdan qoniqmaslikdan paydo bо‘ladi. Ya’ni, mavjud holatdan qoniqish 

turg‘unlikni yuzaga keltiradi. Insonda yangi ehtiyojni xosil bо‘lishi taraqqiyot manbaidir. 

Hozirgi rivojlanayotgan davrda aqlli zukko, kreativ qobiliyatli, izlanuvchan va mustaqil 

mulohaza yurituvchi yoshlar jamiyatning ilmiy texnik taraqqiyotini harakatga keltiruvchi ulkan 

kuch quvvat bо‘lib, ular kelajakda barcha sohalarni jahon hamjamiyati bilan integratsiyalashuvi 

(hamkorlik rivojlanish) lozim bо‘ladi. Shu nuqtai nazardan, muammoga yondashuv iste’dodli 

yoshlarni izlab topish, ularga oqilona kо‘rsatma berish va muayan yо‘nalishga solish maqsadga 

muvofiqdir[1]. Chunki, ularning har qaysisiga hos bо‘lgan individual xususiyatlar, ichki kuch-

quvvat, yashirin imkoniyatlarni ochish, takomillashtirish, taraqqiy ettirish, ta’sir о‘tkazuvchi 

omillar va vositalar topish, ya’ni ularning jamiyat ehtiyoji talabi hamda rivojlanish imkoniyatiga 

mos ravishda maqsadga muvofiqdir, bir sо‘z bilan aytganda yoshlarning innovatsion faolligini 

oshirish hozirgi davr talabidir. 

Mavzuga oid adabiyotlar tahlili. “Yoshlar” ijtimoiy-demografik guruhiga 14 yoshdan 30 

yoshgacha bo‘lgan odamlar kiradi. Yoshlar, birinchi navbatda, kadrlar manbai, kelajakda 

ko‘payish va rivojlanishning asosidir. Intellektual salohiyatning yuqori darajasi malakali 

mehnat uchun asos yaratadi, shaxsga murakkab fan talab qiladigan ishlab chiqarish va 

texnologiyalarda ishtirok etish imkoniyatini beradi. Yoshlarning intellektual salohiyatini 

shakllantirishda yoshlarning potensial imkoniyatlarini shakllantiradigan, ochib beradigan va 

rivojlantiradigan oliy ma'lumot alohida ahamiyatga ega. Talabalar ijtimoiy guruhning 

intellektual salohiyatini rivojlantirishda katta ahamiyatga ega. 

О‘zbekistonda olib borilayotgan ta’lim sohasidagi о‘zgarishlar, turli  jamg‘armalar 

faoliyati, iqtidorlarni tanlash borasidagi ishlar bizni quvontiradi. Lekin, bu xali yetarli emas.  

“Ta’lim - tarbiya haqida – uning mazmunini lо‘nda qilib ifoda etish mumkin: bizga bitiruvchilar 

emas, maktab ta’limi va tarbiyasini kо‘rgan shaxslar kerak”[2]. Darxaqiqat, bilim olish kerak, 

ammo mustaqil fikrlash va noan’anaviy uslubda tafakkur yuritish yanada rivojlanish va ijtimoiy 

taraqqiyotga olib kelishi mumkin.  

Milliy ma’naviy immunitetni rivojlantirish va mustahkamlashda quyidagi omillarni 

vujudga keltirish hamda ulardan samarali foydalanish amaliy ahamiyatga ega bо‘ladi. 

Birinchidan, milliy intellektual salohiyatni rivojlantirish va ulardan samarali foydalanish. 

Buning uchun ta’lim va milliy tarbiyani rivojlantirish, milliy urf-odat, an’ana va qadriyatlarni 

yoshlar dunyoqarashining ajralmas qismiga aylantirish, yoshlarning о‘zgalarniki qanchalik 

yuksak bо‘lmasin о‘z millatining qadriyatlari boy, gо‘zal va har tomonlama zamonaviy 

ekanligini hamda ustun ekanligini his etishi va о‘z ma’naviyatini boyitib borishning asosiy 

manbai sifatida qaraydigan bо‘lishiga erishish lozim. Bunday maqsadlarni amalga oshirishda 

“Ta’lim tо‘risida”gi qonun, “Kadrlar tayorlash Milliy dasturi” muhim ahamiyat kasb etadi. 

Ikkinchidan, ta’limning yangi modeli jamiyatda mustaqil fikrlovchi erkin shaxsning 

shakllanishiga olib keladi. О‘zining qadr-qimmatini anglaydigan irodasi baquvvat, iymoni 

butun, hayotda aniq maqsadga ega bо‘lgan insonlarni tarbiyalash imkoniyatiga ega bо‘lamiz[3]. 

Ana shundan keyin ongli turmush kechirish jamiyat hayotining bosh mezoniga aylanadi. 

https://doi.org/10.47390/SP1342V3I11Y2023N81

Bizning fikrimizcha, jamiyat intellegensiyasining muhim bir xususiyati shundaki, bu qatlam 

individual tarzda о‘zini о‘zi tashkillashtiradi, rivojlantiradi va tо‘ldirib boradi. Ya’ni, 

intellegensiya о‘z faoliyati uchun zarur barcha vositalarni va yо‘llarni о‘zi ishlab chiqadi hamda 

zamonasiga mos xolda takomillashuvini ta’minlaydi.  

Yoshlarning ijodiy, intellektual va tadbirkorlik salohiyatini ro‘yobga chiqarish, 

innovatsion loyihalar va zamonaviy texnologiyalarni ishlab chiqarishga joriy qilish, iqtidorli 

talabalar, yosh olimlar va tadbirkorlarning innovatsion faoliyatini rag'batlantirish uchun zarur 

shart-sharoitlar yaratilmoqda. 

Tadqiqot metodologiyasi. Maqolada intellektual madaniyat yoshlarning innovatsion 

faolligini oshirishning muhim mezonlari hamda muammoning nazariy va uslubiy tahlilini 

yoritib berishda analiz va sintez, tizimlilik, mantiqiylik, kompleks yondashuv, qiyosiy tahlil, 

dialektik usullaridan foydalanildi. 

Tahlil va natijalar. Hozirgi global taraqqiyot davrida insonlar ijtimoiy ongi va 

dunyoqarashi muttasil yangilanib, uning qirralari tobora kengayib bormoqda. Shu jumladan 

yangicha ilmiy tafakkur tarzi shakllanib, uning ta’sirida noan’anaviy g‘oyalar, fikrlar yuzaga 

kelmoqda. Ushbu jarayonlar oqibati о‘laroq, shaxs va jamiyat intellektual madaniyatini 

rivojlantiruvchi vositalar yuzaga chiqmoqda. Masalan ilmiy-texnika, adabiyot va sa’nat hamda 

о‘quv metodikasidagi ijobiy yangiliklar shular jumlasidandir.  

Zamonaviy sharoitda ta’lim amaliyotini takomillashtirish va innovatsiyalar asosida 

ta'lim tizimlarini rivojlantirishga yo'naltirilgan ta'lim va fan sohasidagi innovatsion faoliyat 

ta'limning barcha darajalarida maqsadli va tizimli ravishda amalga oshiriladi. Umuman 

olganda, uning ustuvor yo'nalishlari ta'lim sohasidagi davlat siyosatining asosiy yo'nalishlari, 

ijtimoiy-iqtisodiy rivojlanish ehtiyojlari, ichki va tashqi ta'lim tashkilotlarining talablari bilan 

belgilanadi. Bundan kelib chiqadiki, bu ta'limning yangi sifatini ta'minlashga imkon beradigan, 

shuningdek, ta'lim tizimini rivojlantirish uchun sharoit yaratadigan innovatsion faoliyatdir, bu 

esa o'z navbatida ta'limni rivojlantirish bo'yicha davlat dasturlarini amalga oshirish va mahalliy 

innovatsion loyihalarni qo'llab-quvvatlash orqali erishish mumkin. 

Yurtimizda shakllanib kelayotgan fuqarolik jamiyati aynan mazkur о‘zgarishlar 

vositasida takomillashishini nazarda tutgan xolda bugungi kun yoshlarini istiqbolda 

intellektual madaniyatli etib tarbiyalashimizni talab qilmoqda. Buning uchun mazkur masalani 

bartaraf etishda katta avlodga mansub yuksak intellektual madaniyatli shaxslarning 

sidqidildan mexnat qilishlari, jamiyatdagi mavjud muammolar yechimini sinchkovlik asosida 

va buning zaminida porloq kelajakni yaqinlashtirishlari muhim zaruriyat bо‘lib qolmoqda. 

Demak bu borada ular, avvalo, о‘zlariga о‘xshash salohiyatli yoshlarni tarbiyalashi uchun 

jamiyatimiz taraqqiyotiga tо‘siq bо‘layotgan bir qancha muammolarni bartaraf etishlari 

lozim[4].  

 Ya’ni, avvalo, keksa avlodning ongi va tafakkuridan eskilik sarqitlarini ma’lum darajada 

bо‘lsa ham tugatish, yoshlarni ma’naviy-ahloqiy tarbiyasiga kо‘proq e’tibor berish, ularning 

ruhiyati, qarashlari va jamiyatga bо‘lgan munosabatini о‘zgartirib, fuqarolik jamiyatiga о‘tish 

sharoitida muhim о‘zgarishlar tarafdori bо‘lgan faol yoshlarni voyaga yetkazish, umumxalq 

ongida yangicha siyosiy-iqtisodiy tafakkurni shakllantirish orqali eski, boshqaruv tuzum 

sarqitlarini bartaraf etishning usul va vositalarini ishlab chiqish hamda islohotlarini о‘tkazish 

jarayonida rasmiy byurokratik xolatlarni, hukumat tomonidan qabul qilingan qonun, qaror va 

farmonlar ijrosini ta’minlashda qо‘yilayotgan sustkashliklar, deklarativ shakl berish yoki 

amaliyotdan uzoqlashish xolatlarini tugatish, jamiyatning huquqiy ongini yuksaltirish, bu 

boradagi mavjud kamchiliklarni bartaraf etish, zamonaviy fan-texnika taraqqiyotini 

о‘zlashtirishda davlat ta’lim standartlariga amal qilgan xolda ta’lim tizimida raqobat muhitini 

shakllantirish lozim. Shuning bilan bir qatorda fan-texnika vositasida mamlakatimiz uchun 

zarur bо‘lgan jahon bozorida raqobatbardosh mahsulotlar olib chiqishga imkon beradigan 

zamonaviy tarmoqlarni yaratish va ilm fan taraqqiyotini ta’minlovchi yosh kadrlarni 

rivojlangan mamlakatlar tajribasidan habardor bо‘lishlari uchun shart-sharoit yaratib berish, 

ijtimoiy infrastruktura va maishiy xizmat sohalarini yuksaltirish muhim ahamiyatga ega.  

Muhokama. Milliy istiqlol g‘oyasini xalq ruhiyatiga yaqinlashtirish borasidagi mavjud 

qusurlarni bartaraf etish, ilm fan sohasini о‘zga sohalarga qaram bо‘lishini oldini olish, ilm fan 

sohasida xizmat qilayotgan xodimlar oldida turgan mavjud tо‘siqlarni: qog‘ozbozlik, 

buyruqbozlik, ta’magirlik kabi illatlarni oldini olish, fan rivojiga yetarli darajada e’tibor, erkinlik 

berish va shu kabi masalalarni yechish kerak. Ma’lumki, barcha bilimlar va texnologiyalar 

zamonlar о‘tishi bilan о‘zgarib boradi hamda takomillashadi. Bu jarayon asosida esa mehnat 

bozorida yangidan-yangi kasblar va sohalar vujudga keladi[5]. Demak, bizningcha shaxs va 

jamiyat intellektual salohiyatini ham bugungi jahon mehnat bozori talablaridan kelib chiqqan 

xolda shakllantirishimiz va rivojlantirishimiz lozim. Bu borada intellektual salohiyatni 

yuksaltiruvchi barcha omillarni ham mazkur talablarga muvofiq takomillashtirib borishimiz 

darkor bо‘ladi.  

Umuman olganda, mamlakatimizda sog‘lom va barkamol avlodni tarbiyalash, 

yoshlarning о‘z ijodiy va intellektual-innovatsion salohiyatini rо‘yobga chiqarish, 

mamlakatimiz yigit-qizlarini XXI asr talablariga tо‘liq javob beradigan har tomonlama 

rivojlangan shaxslar etib voyaga yetkazish uchun zarur shart-sharoitlar va imkoniyatlarni 

yaratish bо‘yicha keng kо‘lamli aniq yо‘naltirilgan chora-tadbirlar amalga oshirilmoqda.  

Shunday qilib, yoshlarning ta’lim darajasini o‘sishi, intellektual salohiyatning 

shakllanishi va o‘sishi zamonaviy mehnat bozori sharoitida yuqori raqobatbardoshlikning 

kafolati hisoblanadi[6]. Uzluksiz ta'lim va malaka oshirish yoshlarning intellektual qobiliyatlari 

va imkoniyatlarini kengaytirishga yordam beradi, bu esa kasbiy o‘sish va turmush darajasini 

oshirish istiqbollarini oshiradi. Shu bilan birga, mamlakat ijtimoiy-iqtisodiy siyosatining asosiy 

yo‘nalishlari mehnat munosabatlarida ishtirok etayotgan yoshlarning kasb-hunar ta’limi 

darajasini oshirish va imkoniyatlarini kengaytirish bilan bog’liq. Intellektual salohiyatni 

rivojlantirish, ta’lim imkoniyatlarini kengaytirish, mintaqaviy va hududiy mehnat bozori 

sharoitida yoshlarning raqobatbardoshligini oshirish davlat tomonidan tartibga solishning 

ustuvor vazifalari hisoblanadi. 

Xulosa. Ta’lim innovatsiyalari ta’lim tizimi, uning tuzilishi, unda yuzaga keladigan ta'lim 

jarayonlari bilan bog'liq, shuning uchun ular ta’lim darajasining maqsad va vazifalarini – ta’lim 

sifatini, ta’lim xizmatlarini yaxshilashga qaratilgan. Boshqaruv, tashkiliy, iqtisodiy, ijtimoiy, 

madaniy, ilmiy, pedagogik, psixologik-pedagogik jihatlar va ta’limdagi muammolar - ushbu 

tizim va uning tuzilmalari bilan bog'liq barcha tomonlar va jarayonlarni qamrab oladi[7].  

Xulosa qilib aytganda,  yoshlarning innovatsion faolligini oshirishda intellektual 

salohiyatini rivojlantirish va yanada yuksaltirish vositalari sifatida ko‘rib chiqilgan yuqoridagi 

barcha omillar doimo o‘zgarishda va takomillashuvda bo‘lib, ularning barchasi jamiyat 

intelligensiyasining vorisiylik tamoyili asosida vujudga keladi,  rivojlanib boradi. 

